
VËREJTJE NË  PROPOZIM  LIGJIN  PËR  

SHOQATA  DHE  FONDACIONE
Koha e veprimit të organizatës dhe lehtësime
Neni 7

(1) Poqese me aktin e themelimit, përkatësisht me statutin është përcaktuar kohë e veprimit të organizatës, pas skadimit të kohës për të cilën është regjistruar organizata shlyhet nga Regjistri.

(2) Organizatat me status nga interesi publik kanë lehtësime tatimore dhe doganore në pajtim me ligjin.

Paragrafi 2, krahas asaj që duhet të ketë të bëjë me të gjitha organizatat duhet të jetë i plotësuar dhe i saktësuar për llojin e lehtësimeve tatimore dhe doganore dhe afatin dhe ligjet në të cilat këto lehtësime do të rregullohen.
Iniciativa në jetën publike 

Neni 14

Organizatat  lirisht mund ti shfaqin dhe promovojnë qëndrimet dhe mendimet e veta dhe të marrin pjesë në ndërtimin e opinionit publik.  

Ky nen patjetër duhet të plotësohet në drejtim se organizatat mund AKTIVISHT të marrin pjesë dhe atë jo vetëm në ndërtimin e opinionit publik, por edhe në raport me krijimin e politikave të qeverisë dhe në miratimin e ligjeve. Duhet të plotësohet me obligim të qëndrueshëm për kyçjen e shoqatave dhe të fondacioneve gjatë vendimmarrjes institucionale në nivel qendror dhe krijimin e politikave përmes shfrytëzimit të përvojave të tyre në miratimin e vendimeve.
Themelues
Neni 15

(1) Shoqata mund të themelojnë persona fizik dhe juridik. 

(2) Shoqatë mund të themelojnë më së paku pesë themelues, nga të cilët tre kanë vend banimi ose vend qëndrimi përkatësisht seli në territorin e Republikës së Maqedonisë.
(3) Shoqatë mund të themelojnë edhe persona të mitur pasi ta mbushin moshën pesëmbëdhjetë vjeçare përmes deklaratës së verifikuar në noter nga i autorizuari i tyre ligjor, për pajtimin për themelimin e shoqatës, për qëllimet për të cilat themelohet shoqata, në pajtim me ligjin.
Dispozita nga paragrafi 3 se për themelimin e shoqatës nga e personit të mitur është e nevojshme deklaratë nga i autorizuari i tyre ligjor, për qëllimet për të cilat themelohet shoqata, në pajtim me ligjin është e panevojshme dhe është në kundërshtim me Konventën për të drejtat e fëmijës ku në nenin 15 është paraparë e drejta e fëmijës për liri të bashkimit. Duke pasur parasysh atë se edhe në nenin 19 është paraparë se themeluesit janë anëtarë të shoqatës me të drejta dhe përgjegjësi të njëjta njëlloj si edhe anëtarët tjerë të shoqatës, ata nuk kanë të drejta plotësuese për ngarkimin e procedurës nëse si themelues paraqitet person i mitur.
Anëtarësi në shoqatë
Neni 19

(1) Anëtarësia në shoqatë është vullnetare.  

(2) Themeluesit janë anëtarë me të drejta dhe përgjegjësi të njëjta njëlloj si anëtarët tjerë të shoqatës. 

(3) Personi fizik mund të jetë anëtar i shoqatës pavarësisht nga mosha e tij në pajtim me statutin. 

(4) Personi i mitur me 14 vjet të mbushura, e jo në moshën 18 vjeçare anëtarësohen në shoqatën më dhënien e deklaratës të të autorizuarit të tij ligjor, të verifikuar te noteri, për anëtarësim në organizatën në pajtim me ligjin.  

(5) Personat me aftësi të kufizuar afariste ose personat të cilave u është marrë aftësia afariste mund të jenë anëtarë në shoqatën me deklaratë të të autorizuarit të tyre ligjor te verifikuar te noteri, në pajtim me ligjin. 

Kjo është zmbrapsje e të drejtave të fëmijëve të cilët në sajë të Ligjit të vjetër për shoqata të qytetarëve dhe për fondacione kanë të drejtë të jenë anëtarë të shoqatës së qytetarëve pa dokumente plotësuese ose deklarata të verifikuara te noteri. Në ligjin e vjetër, neni 26 është paraparë se: Anëtari i shoqatës së qytetarëve mund të jetë çdo shtetas i Republikës së Maqedonisë, i cili vullnetarisht do ti aderojë shoqatës në mënyrën e paraparë me statutin.
Konsiderojmë se paragrafi 3 në mënyrë plotësisht të mjaftueshme i mbulon personat të cilët mund të jenë anëtarë të shoqatës dhe mu për këtë paragrafi 4 duhet të shlyhet.
Mjete nga buxhetet
Neni 49

(1) Organizatat mund të marrin mjete nga Buxheti i Republikës së Maqedonisë, buxhetet e komunave, komunat në qytetin e Shkupit dhe qyteti i Shkupit.
(2) Qeveria e Republikës së Maqedonisë dhe këshillat e komunave, këshillat në komunat në qytetin e Shkupit dhe këshilli i qytetit të Shkupit më për së afërmi i rregullojnë kushtet e shpërndarjes dhe të shfrytëzimit të mjeteve nga paragrafi (1) i këtij neni.

(3) Qeveria e Republikës së Maqedonisë, përkatësisht organet kompetente të administratës shtetërore dhe komunat, komunat në qytetin e Shkupit dhe qyteti i Shkupit sjellin plane vjetore dhe programe për shpërndarjen e mjeteve nga paragrafi (1) i këtij neni.

(4) Organet e administratës shtetërore, komunat, komunat në qytetin e Shkupit dhe qyteti i Shkupit në ueb faqet e veta i shpallin organizatat të cilat kanë marrë mjete nga paragrafi (1) i këtij neni si dhe qëllimet e organizatave për të cilat i kanë marrë ato mjete.  

Dispozita nga paragrafi 4 pa marrë parasysh se paraqet ndryshim pozitiv, mungon neni në dispozitat Kundërvajtëse me të cilin do të sanksionohej nëse ndonjëri nga organet e administratës shtetërore, komunat, komunat në qytetin e Shkupit në ueb - faqen e vet nuk i shpallën (tërësisht ose pjesërisht) informacionet e parapara. 

Përdorimi i mjeteve 

Neni 50

(1) Mjetet financiare të organizatave përdoren për realizimin e qëllimeve të organizatës të përcaktuara me statutin dhe programin.

(2) Anëtarët e organeve të organizatave dhe të autorizuarit e tyre sipas ligjit janë të obliguar të menaxhojnë dhe punojnë me vëmendje edhe në pajtim me parimet e menaxhimit të mirë, në interes të organizatës, dhe mbi interesat personale, përkatësisht në interes të realizimit të qëllimeve, në pajtim me ligjin dhe statutin.
(3) Mjetet e organizatës nuk mund t’ju paguhen anëtarëve, themeluesve, anëtarëve të organeve, të autorizuarve, të punësuarve ose persona të lidhur me ata përveç në rastet kur anëtar i organizatës është shfrytëzues i shërbimeve të organizatës në pajtim me statutin dhe programin e organizatës.
(4) Puna në organet e organizatave sipas rregullës është vullnetare, ndërsa anëtarët e organeve të organizatave mund të marrin zhdëmtim të shpenzimeve për udhëtim dhe mëditje si dhe pagesë për kryerjen e punëve në organet e organizatës në pajtim me ligjin.
(5) Të punësuarit kanë të drejtë në rrogë dhe pagesa, në pajtim me ligjin dhe marrëveshjen kolektive.
Paragrafi 3 duhet të shlyhet, për shkak se edhe rrogat e të punësuarve paguhen nga mjetet e organizatës. Tjetër çështje është nëse organizata ka realizuar fitim dhe e njëjta nuk guxon tu shpërndahet të punësuarve. Por me paragraf të formuluar në këtë mënyrë i njëjti është në kolizion me paragrafët 4 dhe 5. 
Raporte të punës
Neni 53

(1)Organizatat janë të obliguara në ueb faqet e veta ose në mënyrë tjetër ti botojnë raportet për punën e tyre. 

(2) Organizatat janë të obliguara të përgatisin raport vjetor financiar, t’ia dërgojnë organit kompetent në pajtim me ligjin dhe ta botojnë në ueb lokacionin e vet ose në mënyrë tjetër përkatëse ta bëjnë të qasshëm për opinionin.
(3) Raportet nga paragrafi (1) dhe paragrafi (2), organizatat janë të obliguara ti botojnë më vonë deri më 31 mars për vitin paraprak. 
Konsiderojmë se ky nen duhet tërësisht të shlyhet për shkak se raportet gjithsesi janë publike dhe çdo kush, pas kërkesës së parashtruar Regjistrit Qendror mund ti merr të njëjtit. Prandaj, konsiderojmë se kjo është vetë ngarkim i panevojshëm i ligjit dhe i organizatave.
Ndalimi i punës së organizatës 

Neni 65

Ndalohet puna e organizatës nëse: 

-  veprimi i saj është i drejtuar ndaj rrënimit të dhunshëm të rendit kushtetues të Republikës së Maqedonisë; 

-  bën nxitje dhe thirrje për agresion ushtarak dhe    

   nxitje të urrejtjes ose mos durimit kombëtar, racor ose fetar;

-  ndërmerr aktivitete të cilat janë në kundërshtim me Kushtetutën ose ligjin; dhe
-  shkelen liritë dhe të drejtat e personave tjerë.

Ngritje e procedurës për ndalesë të punës së organizatave
Neni 66

(1) Çdokush mund të parashtrojë iniciativë për ndalesë të punës së organizatave para prokurorit kompetent publik. 

(2) Nëse prokurori kompetent themelor sipas selisë së organizatës në sajë të detyrimit zyrtar ose pas iniciativës së parashtruar, vlerëson se ekzistojnë shkaqe për ndalesë të punës së organizatës në pajtim me këtë ligj, do të sjell propozim deri te gjykata kompetente.
(3) Procedura për ndalesë është urgjente.

Nenet dhe 66 duhet tërësisht të shlyhen për shkak se procedura për ndalesë të punës të organizatave (personat juridik) tanimë është tërësisht e rregulluar me Ligjin për procedurë penale dhe Kodi Penal. Neni 96-a (nga Kodi Penal i cili aktualisht është në fuqi) i parashikon dënimet të cilat mund ti shqiptohen personit juridik për veprën e kryer penale dhe në kuadër të dënimeve tanimë janë të rregulluara ndalesa e përkohshme për kryerjen e veprimtarisë së caktuar, ndalesë te përhershme për kryerjen e veprimtarisë së veçantë dhe pushim të personit juridik.
Aq më tepër këto dënime janë të përpunuara në ndryshimet e vitit 2009 të cilat do të hyjnë në fuqi në mars të vitit 2010, kështu që nuk ka kurrfarë nevoje nga dyfishimi i këtyre dispozitave ligjore edhe në Ligjin për shoqata dhe fondacione.
LIGJI PËR NDRYSHIMIN DHE PLOTËSIMIN E KODIT PENAL
 (Gaz. Zyrtare e RM nr. 114/09 e datës 14.09.2009)

Dënime dytësore
Neni 96-b
Sipas kushteve të përcaktuara me këtë ligj gjykata, kur do të vlerësojë se personi juridik e ka keqpërdorur veprimtarinë e vet dhe se ekziston rreziku në të ardhmen ta përsëris veprën, mund të shqiptojë një ose më tepër nga dënimet vijuese dytësore:

…

6. ndalesë të përkohshme për ushtrimin e veprimtarisë së caktuar;

7. ndalesë të përhershme për kryerjen e veprimtarisë së caktuar dhe
8. pushim të ekzistimit të personit juridik.

Kushte për shqiptimin e dënimeve dytësore 
Neni 96-v
…

4) Nëse gjatë kryerjes së veprimtarisë së personit juridik është kryer vepër penale për të cilën për person fizik është paraparë dënim me para ose dënim me burg deri në tre vjet, ndërsa nga mënyra e kryerjes së veprës buron rreziku për kryerje të sërishme të veprës së tillë ose të ngjashme, gjykata do të shqiptojë ndalesë të përkohshme për kryerjen e veprimtarisë së caktuar në kohëzgjatje prej një deri tre vjet bashkë me dënimin në para.
5) Nëse është kryer vepër për të cilën për person fizik është përshkruar dënim nga më së paku tre vjet, e nga mënyra e kryerjes së veprës buron rreziku nga kryerja e sërishme e veprës së tillë ose të ngjashme, gjykata do të shqiptojë ndalesë të përhershme për kryerjen e veprimtarisë së caktuar nga veprimtaritë të cilat i kryen personi juridik bashkë me dënimin në para..

6) Gjykata do ta shqiptojë dënimin nga paragrafi 5 i këtij neni edhe kur është kryer vepër penale pas vendimit paraprak të plotfuqishëm gjyqësor me të cilin personit juridik i është shqiptuar ndalesë e përkohshme për kryerjen e veprimtarisë.
7) Nëse është kryer vepër për të cilën për person fizik është përshkruar dënim me burg prej më së paku pesë vjet, ndërsa nga mënyra e kryerjes së veprës buron rreziku për kryerje të sërishme të veprës së tillë apo të ngjashme, gjykata do të shqiptojë dënim të pushimit të punës si person juridik bashkë me dënimin në para.

...

Revizioni
Neni 86

(1) Shoqata ose fondacioni me status të interesit publik buxheti i të cilit vjetor është mbi  10.000 euro në kundërvlerë në denarë sipas kursit të mesëm të Bankës Popullore të Republikës së Maqedonisë janë të obliguara të bëjnë revizion të pavarur të pavarur të punës së vet financiare, ndërsa nëse kanë buxhet mbi 100.000 euro në kundërvlerë në denarë sipas kursit të mesëm të Bankës popullore të republikës së Maqedonisë, janë të obliguar të bëjnë revizion në pajtim me standardet ndërkombëtare kontabiliste. 

(2) raporti për revizion nga paragrafi (1) i këtij neni parashtrohet bashkë me raportin nga neni 77 paragrafi (2) alineja 4  nga ky ligj, sëpaku një herë në vit.
Transparenca e shtuar është përfitim pozitiv, por duhet të mendohet për pjesën financiare, përkatësisht kush do ta paguajë revizionin që do të bëhet. Shoqata financohet në sajë të projekteve, por financat janë rreptësisht me dedikim dhe nuk mund të ri-dedikohen. 

Raporte
Neni 85

(1) Organizata me status të interesit publik është e obliguar që për punën e saj një herë në vit të paraqesë raport afarist dhe financiar, të miratuar nga organi të përcaktuar me statutin, për punën e vet deri te Qeveria e Republikës së Maqedonisë për miratim, e më vonë deri më 31 mars në vitin vijues për vitin paraprak.
(2) Formularin për formën dhe përmbajtjen e raporteve nga paragrafi (1) të këtij neni i përshkruan Ministri i financave
Paraqitja publike e raporteve
Neni 87

Raportet nga nenet 85 dhe 86 të këtij ligji janë publike dhe shpallen në ueb faqen e organizatës me status të interesit publik deri më 31 mars të vitit vijues për vitin paraprak. 

Nenet  85 dhe 87 parashohin rritje të transparencës dhe edhepse pajtohemi me të njëjtën, prapëseprapë patjetër duhet ta pyesim veten çka do të fitojnë organizatat si benefit për të gjitha këto aktivitete plotësuese?

lehtësime
Neni 88


Organizatat me status të interesit publik krahas lehtësimeve tatimore dhe doganore të përcaktuara në nenin 7 paragrafi (2) i këtij ligji kanë lehtësime plotësuese tatimore dhe doganore në pajtim me ligjin. 

Njëlloj si në nenin 7 par. 7 edhe ky nen duhet të plotësohet dhe saktësohet për llojin  e lehtësimeve tatimore dhe doganore dhe afatet dhe ligjet në të cilat këto lehtësime do jenë të rregulluara.








(18.2.2010)

